
sistematik. Beliau adalah Prof Madya Alias B. Yusuff iaitu Ketua Kursus Jabatan
Senireka Logam Halus.

BAB 1

1.1 Sinopsis

Tesis ini berkisar tentang “Penggunaan Barang Kemas Dalam Penggayaan
Fesyen”, Oleh sebab demikian, pengarang cuba menyingkap secara menyeluruh topik ini.
Persoalan ini mencakupi sejarah, pengaruh, peranan dan kepentingan. Dalam bidang sejarah
pengarang menyingkat tentang kemasukan pengaruh luar ke Tanah Melayu dan penggunaan
barang kemas dalam penggayaan fesyen pada tahun 70-an hingga sekarang. Melalui
perbincangan ini pengarang cuba membandingkan penggayaan fesyen bermula dari tahun 70
an hingga ke Alaf Baru.

Selain itu juga pengaruh “Penggunaan Barang Kemas Dalam Penggayaan
Fesyen” diserapkan untuk mengupaskan corak pengaruh luar yang difokuskan kepada
pengaruh asing ke Tanah Melayu. Pengaruh asing yang masuk ke Tanah Melayu telah menjadi
perubahan kepada masyarakat, dari segi pemakaian, penggunaan barang kemas dan
penampilan diri.

Dalam penggayaan fesyen juga turut diselongkar bagi mencukil kepercayaan
orang Melayu dalam reka bentuk dan motif, turut menyentuh penggunaan untuk membuat
sesuatu rekaan berasaskan alam. Pengarang juga turut mengenegahkan sejauh mana
kepentingan corak penggayaan dalam memenuhi kesesuai, pembentungan imej dan

melambangkan identiti seseorang individu.



